
Р. Գ. Р-ՈՈ-ԱաԱՆ (Սոչի) 

Առաջին համաշխարհային պատերազմի տարիներին և ղրանից \էլ առաջ 

Պոնտոսի (Տրապիղոնի նահանգ) հաչ բնակչությունը կոտորածների ու տեղա-

հանությունների հետևանքով ստիպված էր հեռանալ հայրենիքից և ապաս-

տան գտնել հիմն՛ականում Սև ծովի կովկասյան ափերում, ինչպես և Ղրիմի 

թերակղզում, մի մասն էլ Պոլսում և արտասահմանյան զանազան երկրնե֊ 

րումг Վերապրողների հիշողության մեջ գեռ ևս պահպանվել են բազմաթիվ 

տեղեկություններ իրենց հայրենի մշակույթիу կենցաղի ու սովորույթների 

մասին։ Ստորև ներկայացվում են նրանց տարազին վերաբերող նյութերի։ 

Համ շեն ահա յերի տարազը բավական յուրատիպ է և էթնո֊մշակու֊ 

թային առում ով զգալի հետաքրքրություն կարող է առաջացնել ուսումնա-

սիրողների շրջան ում։ 

Լամ շեն ցիներիՀ առանձնապես տղամարդկանց հին տարա զը բոլորո-

վին նման չի եղել XIX դարի վերջերի նրանց նոր տարազին։ Տղամարդկանց 

նահապետականք մինչև կրունկը հասնող լայն ու ծալքավոր շալվար-

ներն ,ու երկար արիւալուղներր աստիճանաբար իրենց տեղը զիջում են նեղ 

անդրավարտիքներին զիպկային ու կարճ չուխային։ 1910-ական թթ* գյոլ֊ 

ղերում միայն հատուկենտ ծերունիներ էին հագնում հին տարազը՝ մինչև 

գետին հասնող, լայն ծալքերով շալվար, մեջքին մի քանի անգամ փաթաթած 

սպիտակ գոտի, վրայից արխալուղ մինչև ծնկները, երբեմն կարճ չուխա, 

գլխինճ սպիտակ կուկուլաճ (բաշլուղ), որի երկար ականջները (թևերը) միշտ 

1 Վերջին երկո ւ-եբեք տայ/նամ յա կների ընթացքում տողերիս գրողը (ՈՐ նույնպես համ— 

շենահայ է և թուրքական յաթաղանից փրկվածների թվին է պատկանում) Հարյուրավոր հան-

դիպումներ է ունեցել Կաթումից Ան ապա ձգվող ծովեզրյա շրջանի գյուղերում ու քաղաքնե-

րում ապրող իր տարեց հայրենակիցների հետ և ազգագրական նյութեր հավաքել* Համշենա-՛ 

հայերի տարազի վերաբերյալ )տեղեկпւթյлւններ են հաղորդել մասնավորապես հետևյալ 

անձնավո րություննե րը, Լուսպարյան-Բ՚ոփալյան շիրուհի, ծն. 1870 թ., Սիմ ավոն յան֊ Կա-

կոս յան Արշալույս, ծն. 1860 թ*$ Առաքելյան-Մ ալխասյան Պայծառ, ծն. 1894 թՅազըճյան 

Մարթա, ծն. 1897 թ., թոոլաքյան Թագուհի, ծն. 1885 թ., Վարդանյան Գալուստ, ծն. 1895 թ.է 

Գասպարյան Մաքրուհի, ծն. 1900 թՄելքոնյան-Ւորոսյան Սառա, ծն. 1888 ՛թ., Ներս ես յան Սա-

թենիկ, ծն. 1906 թ., Թահմազյան֊ 4՝րպաշյան Լուսա բեր, Ղուկաս յան Սաթենիկ, ծն. 1888 թ. 

և ուրիշներ։ Մեր ձեռքի տակ եղած տվյալները ամփովէելիս օգտագործել ենք նաև հետևյալ 

գրականությունը. Ղ* Ի ն ճ ի ճ յ ան, Աշխ ա րհա գրո ւթ յւ( ւն Լ՛՛րից մասանց աշխարհի, մասն Աէ 

Վենետիկ, 1806* Մ, Բժշկյան (Տրապիզոնցի), Պատմություն Պոնտոսի, Վենետիկ, 1819։ 

Ս. Հա յկունի ( ՛Հազար յան), Կորած ու մոռացված հայեր, <г Արարատս, 1894 —1895г 

Պ. Թոլմայան, Պոնտոսի հայերը, 9 Լումա4-րդ գիրք» Տփղիս, 1899։ Ս* է փ ր ի կ-

յ ա ն, Պատկերազարդ բնաշխարհիկ բառարան, հատ. Ա, Վենետիկ, 1903—1905։ Հ. Տ ա շ յ ա նՒ 

Հայ բնակ չությունը Սև ձովեն մինչև Կարին, Վիեննա, 1921։ Մ. Թ ո ո լ ա ք յ ա ն , Օրերիս 

հետ, Պեյրութ, 1963» Հ. Հո վակ իմ յան (Արշակունի) , Պատմություն հայկական Պոնտոսի, 

Պեյրութ, 1967։ <гԸնդարձակ օրացույց и. Փրկիչ հիվանդանոցի», 19031 <ГԷջմիածին» ամսագիր, 

1966, Զ։ Հ. Մուրատ յան, Համշենցի հայեր, «Ազգագրական հանդես», № 2, 1898։ 

փռված էին լինում ուսերին. ոտքերին՝ խտուլիկ (բրդե գուլպա), սրունքնե-

րին՝ նախշուն թոզլուխ (զանգապան), տրեխների սպիտակ կապերով գուլ-

պաների վրա հագած, կոճիկների վերևր կապած։ Այդպես էին հագնվում 

համարյա բոլոր հ ա մշեն ահա յ գյուղերում՝ Սյուրմենևից Տրապիզոն, Օրդուից 

Ս ամսոն։ 

Տրապիզոնից 30 — 40 կմ հարավ-արևմուտք ընկած Պլաղանա գավառակի 

Սեր ա գետի առափնյա սարալանջերի գյուղերում 1900-ական թթ* հա մշեն -

ցիների հին, նահապետական երկար փեշերով անդրավարտիքի կողքին հաս-

տատ տեղ էր գրավել այսպես կոչված կես շալվարը՝ տիզլուխր (ծնկնոց) 

կամ, ինչպես ասում էին՝ թոն յայի շալվարը։ Սա նույնպես ծալքավոր էր, 

սակայն կարճ, մինչև ծնկները։ Երիտասարդները սկսել էին հագնել պարզ, 

առանց փոթերի հասարակ շալվարներ։ Հատկանշական է, տր հիշյալ գյուղե-

րի կանանց գոգնոց կապելու ձևը զգալիորեն տարբերվում էր մնացած համ֊ 

շենցի կանանց կապելա ձևից, սրանք գոգնոցը կողքից էին կապում։ 

ՏՂԱՄԱՐԴԿԱՆՑ Տ Ա Ր Ա Զ Ը 

Շ ա պ ի կ — տանը գործած կանեփի կա որից կարած, վզից մինչև ազդրերը 

հասնող թևքավոր ներքնազգեստ, կուրծքը մինչև գոտկատեղը բաց։ Պարա-

նոցի մոտ կապում էին երիզներով կամ կոճկում հասարակ կոճակներով։ 

Հատկապես 

1900 -ական թթ* հետո Հա մշեն ի գյուղերում բնակիչների մեծա-

մասնությունը կանեփի կտորից սպիտակեղեն այլևս չէր կարում։ Կանեփի 

գործվածքներից շա պիկ֊վա րտ իք, ինչպես նաև իշէուղ հագնողներ զգալի 

թվով մնացել էին մեծ մասամբ հեռավոր գյուղերում։ Այն գյուղերում, որ-

տեղ բամբակեղենը շատ էր, կանեփից սպիտակեղեն հագնում էին հազվադեպ։ 

Վ ա յ տ ի ք Հվարտիք) — կտավից, ուղղակի մարմնի վրա հագնելիք ներք-

նազգեստ, ՛որը հասնում էր մինչև ծնկները, պարկի պես լայն ու ազատ, 

գոտկատեղի ամբողջ շրջագծով կարված խոնջանակալի (ուչղուրլուղի) մի-

ջով անցկացրած ներքնա գոտին (ուչղոլրը — խոնջան) կապում էին առջևից։ 

Որոշ գյուղերում վարտիք էր կոչվում միայն կանանց հագածը, իսկ տղա-

մարդկանցը անվանում էին վւշտոնի, >որր բառացի նշանակում է ներքնա-

վարտիք։ Աստիճանաբար նախկին լամպավոր (ֆեներլի) ու մինչև ծնկներր 

հասնող կարճ տոտերով վարտիքի վախարեն, երկար վազքերով անդրավար-

տիք հագնելու հետ միասին, սկսել էին հագնել նաև երկար, մինչև ոտքերի 

կոճերը հասնող տոտերով վարտիքներ։ Իշ տոնին տոտերի եզրերին կարաձ 

կոճակներով կամ կարճ երիզներով ամրացնում էին սրունքներին։ Վարտիքի 

գոտկատեղի ձևը չէր փոփոխվել. խոնջակալի միջով անցկացրած մեջքկապր 

օղակապով ամրացնոսէ էին առջևից։ Ամառվա շոգերին շատ համշենցիներ 

միայն հիշյալ ներքնազգեստները հագած, գնում էին դաշտային աշխատան-

քի, շատերը նույնիսկ առանց շապկի։ 
Հին ձևի կարճ վարտիք կրում էին միայն այն գյուղերում ու այն անձնավո-

րությունն երը, որոնք հագնում էին թոն յայի կամ հա մշեն ցու հին ձևի կարճ 
շալվար. այդպես էր, օրինակ, Մալայի շրջանում։ 

Իշլոսլ — կամ վրայի շապիկ (վերնաշապիկ). կարում էին զա՛նազան 

գույներով ներկված կանեփի կա որից։ Սրանք ներքնաշապկից տարբերվում 

֊էին նրանով, որ թևերր վերջանում էին կոճակով կամ առանց կոճակի թե-

զանիքով կամ բազկապատով ( բՒլ^ԳոլՂ)> օձիքը՝ ներ քնաշապկի օձիքից 

բարձր, կուրծքր բացվածք այնպես որ, հա դնելիս ներքնաշապիկը չէր երևում։ 

Վերնաշապիկը ծածկում էր իրանը՝ վզից մինչև ազդրերը։ XX դարի սկզբնե֊ 

րին տանը գործած կտորներից վրայի շապիկ հագնողները սակավաթիվ էին, 

այն էլ մեծ մասամբ հեռավոր ու մեկուսացած կյանք վարող գյուղերի չքավոր 

ընտանիքներում։ Վերնաշապիկ, ինչպես առաջ, կարում էին համշենցի տրն֊ 

տեսուհիներր, քաղաքից գնած կտորեղենից։ Փոխվել էր նույնպես վերնա-

շապկի ձեր, դարձել շատ ավելի վայելուչ ու կոկիկ։ 

Համ շեն ահա յ տղամարդկանց նորաձև տարազի նմուշներ։ 

է)լեխ — սա կիսաբաճկոն (ժիլետ) հիշեցնող զգեստ էր, կարած տնային 

կոպիտ բրդե կտ,որից։ Ձմեռվա ելեխը կարում էին աստառով, մեծ ծոցա-

դրպանմէվ, որի մեջ պահում էին դրամի քսակը, չախմախն ու ծխախոտը և 

այլն։ Ելեխը հագնում էին վերնաշապկի վրայից, այն հասնում էր մինչև գոտ֊ 

կատեղր։ Կային նաև այծի, ոչխարի մորթուց կարած ելեխներ, ո րպիս իք հագ-

նում էին ցուրտ եղանակներին, մանավանդ հովիվներն ՛ու որսորդները։ 

10* 

Ա ր խ ա լ ո ւ ղ — կարում էին բրդե թելից գործած հաստ կտորեղենից։ Դա 

ներկայիս վերարկուն հիշեցնող, վրայից հագնելու զգեստ էր (վրահագ), որի 

փեշերը հասնում էին մինչև ծնկները, ետևըճ փոթերով, երկու կողքից գրպան-

ներ, առանց օձիքի։ Կոճակները լինում էին գնդաձև, նույն կտորից կարված, 

շուրջբոլորը տնայնագործ կասեդներով (ղայթաններով) եզերված։ Ոմանք 

արխալուղի ամբողջ տա կը աստառ էին քաշում, ոմանքճ միայն առջևից։ Վեր-

ջին տարիները, նույնիսկ Մալայում, արխալուղ հագնողները չափազանց 

հազվադեպ էին։ 

Լի պ ա տ ե — տաք վերարկուի նախատիպ կարելի է համարել, աստառով, 

մեջը բամբակի, հաստ շերտով կամ կոպիտ բրդով պատած։ Նախկինում կո-

հակներին փոխարինում էին կրծքակապերը (կյոնքսի կապ), շորկոճակն ու 

կոճկիծակը (կոճ կա մայր, տյույմե) կամ իլիքէուղը (թելից հյուսած կո-

ճակի օղակ)։ Լիպատեն ունենում էր մեկ կամ երկու ծոցագրպան։ Այն հե-

ռավոր ճանապարհներ անցնող ջորեպանների ան բաժան ընկերն էր։ Տնային 

պայմաններում լիպատե հագնում էին մեծ մասամբ ծեր կանայք ու տղա-

յք արդի կ։ Կայճ (կարճ) լիպատեն մարմինը ծածկում էր մինչև գոտկատեղը, 

որով և զանազանվում էր մինչև ծնկները հասնող լիպատեից։ Այն կարում 

Հին տանը գործած կամ քաղաքից գնած հաստ \կ տ որ եղեն ի ց։ 

Լեն շ ա լ վ ա ր — լ ա յ ն շալվարը համշենցիների հատկանշական հին վերնա-

զգեստն էր։ Ուներ լայն ՛ու խիտ փոթեր, որոնք հասնում էին մինչև կրունկ-

ները։ Փողքերի եզրերը 5—6 սմ լայնքով գույնզգույն կասեզով (ղայթան ով) 

սեղմ կապում էին ծնկների տա կը։ Ուչղուրը (մեջքկապ) անցկացնում էին 

շալվարի ամբողջ շրջագծով կարված ուչղուրլուղի (խոնջակապի) միջով ու 

կապում առջևում։ 

Շալվար — XIX դարի վերջերին նախկինում գործածվող երկարափեշ 

շալվարին փոխարինել էին պարզ ձևի շալվարն տւ զիպկան։ Շալվարը հիշեց-

նում էր այժմյան տաբատը։ Փողքերը (տոտերը, բաջախները) հասնում էին 

մինչև կրունկները, մեջքը՝ ազատ, գոտկատեղում կապելիս կոնքի առջևում 

աննշան ծալքեր (փոթեր) էին գոյանում։ Մեջքկապը (խոնջան) անցկացրած 

էր գոտկատեղի խոնջա կա լի միջով, ծայրերը \կապում էին առջևից։ Շալվարը 

կարում էին ինչպես տանը գործած, այնպես էլ քաղաքից գնած միագույն 

կտորներից։ 

Մալայի շրջանում նոր շալվարը հնի քիչ փոփոխված (փողքերը մինչև 

ծնկները հասնող) ձևն էր, որին թոն յայի կամ կե սշալվար էին ասում։ 

Ջ ի պ կ ա — համարվում էր ամ են ա կատարելագործված, նորաձև անդրա-

վարտիքը։ նրա տոտերը (կրունկից մինչև նստատեղը) այնքան նեղ Էին, որ 

հագնողը դժվարությամբ էր քաշում վրան։ Խոնջակալը (ուչղուրլուղը) մեծ 

մասամբ կարված էր լինում առանձին գունավոր (կարմիր, դեղին, կանաչ) 

կտորներից։ Մեջքկապը կանայք հյուսում էին բամբակե կամ մետաքսե թե-

լերից, երկու ծայրերին թողնելով փ ի ս ք յ ո ւ լ ն ե ր (ծոպեր)։ Ոմանք էլ (դա գնում 

էին քաղաքից։ Չքավորների ուչղուրը կամ մեջքկապը կանեփի թելից կամ 

սովորական կտավեղենից կարված երիզներ էին։ Մեջքկապը կապում էին 

զիպկայի առջևից։ Զի "{կայի տոտերը եզերված էին լինում 8 —10 մ մ լայնք 

ունեոոո սև ե բիզով կամ կասեզով։ Վերից-վար այդպիսի կասեղ էր կարված 

նաև զիպկայի առջևի մասում, ծնկի ուղղությամբ, գոտկատեղից մինչև փող-

քերի ծայրը (՛կարերի միացման գծով)։ 

Չուխա — զիպկայի անբաժան ընկերը նույն կտորից կարած չուխան էր։ 

Լամ շեն ցու չուխան հասնում էր գոտկատեղից քիչ ներքև, եզրերը նստում էին 

զիպկայի խոնջա կալի վրա։ Կուրծքը բաց էր, կոճկում էին միայն գոտկատե-

ղից ցած ընկած մասում։ Գն գաձև կոճակները (իւիք) կարվում էին նույն 

կտորից, երկու կողմից, լամբակները (կոճակամեր, ի[իքէուգ) նույն գույնի 

թելից հյուսած օղակներ էին։ Թեզանիքները 8—10 սմ լայնություն ունեին, 

դաստ ակի առջևի բացվածքով, 2—3 հատ գնդաձև կոճակներով։ Թեզանիք֊ 

ները կոճկում Էին կամ ետ ծալում։ Չուխայի բոլոր եզրերից կաս եղ էին կա-

րում կամ գույնզգույն թելերով նախշում։ 

Չոփւա-ելեխ — մեր դարի սկզբներին տանը գործած կտորներից ելեխ 

հագնողներ հիմնականում մնացել էին տարեց մարդիկ ,ու չքավորները, երի-

տասարդներից ով քիչ թե շատ հն արավորություն ուներ, լավորակ ելեխը 

կաբել էր տալիս մահուդից («չուխայից»), ինչպես որ զիպկան ու չուխան: 

Այդպիսի կտորից կարված ելեխները կոչվում էին չուխա-ելեխ. սա նախորդ-

ներից տարբերվում էր նաև ավելի վայելուչ ձևվածքով ու կարով. ձախ լանջը 

հասնում էր մինչև աջ թևի տա կը և սեղմ նստում էր աջ լանջին ու կոճկվում 

թևի տակ։ Չուխա-ելեխի կուրծքը վզի մոտ քիչ բաց էր, որտեղից երևում էր 

տակից հագած շապիկը։ Լանջեզրերն ամփոփվում էին 2—3 շարք երիզնե-

րով։ Ունևորների չուխա-ելեխ ի աջ կրծքի վրա երբեմն լինում էր ժամ ա ցույցի 

գրպանիկ, որի մեջ դրված ժամացույցի շղթան ամրացնում էին ձախ լանջին։ 

Գուոի — հ ա մ շենցիների գոտին գործում էին սպիտակ բրդից, կանեփի ց, 

8—12 սմ լայնքով, 4—5 մետր երկայնքով, շալվարի վրայից կիպ փաթա-

թում էին մեջքին։ Ոմանք էլ գործածում էին կտորեղենից պատրաստված 

գոտի։ Համշեն ց ու տարազ հագնող տրապիզոն ցիներից ոմանք մեջքներին 

փաթաթում ՛էին մետաքսե փայլուն գույներով գոտի։ Համշենցի շինականը 

գոտի կապում էր \ոչ միայն որպես սովորական մեջքկապ կամ զարդ, այլև 

որպես պահպանողական միջոցՀ բեռ կրելիս որովայնում վնասվածք չստա-

նալու համար։ Մի շարք գյուղերում տղամարդու գոտին անվանում էին մեջք-

կապ։ Որսորդներն ու ընդհանրապես հրազեն ունեցողները կապում էին նաև 

կաշվե հասարակ գոտի, որն անվանում \էին մեջքի կաշի։ Այդ գոտուց կա-

խում էին հրազենի պարագաները ((Г յաղտանը», <гկանթար ք ի լեն я, «մաթա-

րան»դանակն ու «փիշտ ոֆը»։ 

Ս ի լ ա լ ո փ ւ — XIX դարի կեսերից ինչպես զիպկա, նույնպես և թոն յայի 

շալվար հագնողները մեջքներին դրանց վրայից կապում էին գրպանավոր 

կաշվե գոտի, որը կոչվում էր սիլալուխ։ Սիլալուխի գրպաններում պահում 

էին ծխախոտը, չախմախն ու աբեթը։ Աիլալուխից էին կախում պատյանով դա-

նակը, դաշույնը, հրազենի պարագաները։ 

Կապալաւ] — Թա'ղՒքՒ Ց պատրաստած, անջրանցիկ վերնա զգեստ-թիկնոց 

էր, առանց թևերի և ուսերի, որը գցում էին գլխին։ Կապալաղ գործածում 

էին հովիվները, ճամփորդները, ջ>որեպաններըճ անձրևից, ցրտից պաշտպան-

վելու, գիշերները վեր մ ակի փոխարեն գործածելու համար։ Կապալաղ ունեին 

համշենցի գյուղացիներից շատերը։ 

Ք ե փ ե ն ե ղ — նույնպես թաղիքից պատրաստված անջրանցիկ թիկնոցաձև 

վերնազգեստ էր, առանց թևերի, ՝որը գցում էին ուսերին։ Օգտագործման 

նպատակր նույնն էր, ինչ որ կապալաղինը։ Քեփենեղի ու կապալաղի հիմ-

նական տարբերությունն այն էր, որ կա պա լա ղը ծածկում էր նաև գլուխը։ 



Р. Գ Թոոչա րյան 

Յ ա փ ո ւ ն չ ի — գործածությունը նույնն էր, ինչ որ քեփենեղինը, սակայն 

•այն հազվադեպ էր պատահ ում հա\մշեն ցին երի գյ՛ուղերում; 

Կ ո լ ո գ - հ ա մ շ ե կ ի ն ե ր ի հին գլխանոցը եղել է կոլոզը։ Մալա գյուղում 

դեռևս 1909 թ. կային հովիվներ, որոնք գլուխնհրր ծածկում էին կոնաձև 

թաղիքե գլխանոցով՝ կա լոզով* 

Կ ո ւ կ ո ւ լ ա - բ ա շ լ ո ւ ղ — սովորաբար գլխածածկոց. կուկուլան ևս կարում 

էին համապատասխան գույնի կտորիցՀ ըստ հագնողի ճաշակի: Բաշլուղի 

մեջտեղից, ճակատից մինչև գագաթը կարված էր լինում մետաքսաթելից, 

ինչպես նաև ո սկե գույն կամ արծաթագույն կլա պիտ ոն թելից գործած ժապա-

վեն։ Գագաթից կախվում էր փիսքյուլը (ծոպ) մետաքսից կամ կլապիտոնի 

թելից հյուսված նուրբ եզրաքուղով։ Թևերի (ականջի) վերջավորությունները, 

Հուրջ 20—30 սմ երկարությամբ, աստ առա պա տում էին տարբեր գույնի մ ե ֊ 

տաքսով կամ հասարակ կտտորով։ Այսպես էին մեծ մասամբ քաղաքից գնվաՀ 

բաշլուղները 1900֊ ական թթ>, սակայն գրանք համեմատաբար թանկարժեք 

լինելու պատճառով- համշենցիների մեծամասնության համար մատչելի չէին։ 

Սովորական հասարակ բաշլուղները համ շեն ցի կանայք կարում էին իրենց 

ձեռքով գործած բրդե կտ.որներից՝ համեստ ու անշուք, եզերված հասարակ 

կտորներով, ինքնագործ ծոպերով կամ առանց ղրանց։ Գլխին կուկուլա կա-

պողը վղի 2ալի Կ արիք չուներ, քանի որ դրա երկար թևերը փոխարինվում էին 

ա յգպիսին երին։ 

Ֆե ս — շատ քիչ էր տարածված։ Առանձին գյուղերում նույնիսկ 1900-

ական թթ* ֆեսը համարվում էր հարուստ մարդկանց, (Гքադքնցոց» գլխարկ։ 

Թուլուխ —թոզլուխը (զանգապան) համ շեն ցու տարազի անբաժանելի 

մասն էր, որ հագնում էին սրունքներին (գուլպայի վրայից) մինչև ծնկները։-

Տարիքավոր մարդկանց թո գլուխները մեծ մասամբ նույնագույն սպիտակ 

թելից էին հյուսում, իսկ երիտ ա սարդն երին ը՝ ավելի գույնզգույն ու զարդա-

նկարներով նախշած։ Անձրևային եղանակներին \ու ձյունապատ վայրերում 

շատերը (հատկապես հովիվները) հագնում էին այծի մաղից գործված ղան-

գապաններ, քանզի վերջինս առավել անջրանցիկ է։ 

Ղ ա լ չ ի ն — անվանում էին տանը գործած շալ կտորից կամ քաղաքից 

գնած մահուդից (չուխա) կար ած զանգապանը, որը ծածկում էր ամբողջ 

սրունքը՝ մինչև ծնկի տակը (ոմանց մոտ՝ նաև ծունկը)։ Մահուդե ղալչիները, 

որպիսիք մեծ մասամբ կարել էին տալիս քաղաքում, եզերված ու նախշված 

էին լինում կասեղներով։ Ղալչինը հագնում էին գլխավորապես երիտասարդ-

ները, նորաձև ղիպկաների վրայից* 

Մ ե ս թ — կոչվում էր մինչև ծունկը հասնող երկայնավիզ, առանց կոշտ 

ներբանի կոշիկը, որը կարում էին հորթի կամ այծի аհասըլ արած» (խառա֊ 

խոր դա ծ, դաբաղած) մորթուց։ Մեսթի վրա անպայման հագնում էին չարոխ 

կամ չափուլա։ Արժե նշել, որ այդպիսի ոտնամաններ մատչելի էին միայն 

հարուստներին։ Մեսթը գնում էին քաղաքներից։ 

Գ ո ւ լ պ ա — գուլպա գործում էին համշենցի կանայք ու տղամարդիկ կա-

նեփե, բրդե ու բամբակե թելերից։ XIX դարի վերջին տասնամյակներում 

կանեփի թելից գուլպա գործելը վերացել էր, իսկ բամբակե թելը («մանած») 

նոր էր մուտք գործում. գուլպան գործում էին գլխավորապես բրդե թելից՚ 

Հատկապես ձմռանն ու անձրևային եղանակներին հագնելու համար գործում 

էին «էրկենճիտ» (երկարավիղ) գուլպաներ, որպիսիք փոխարինում էին թոզ-

շուխին: Գուլպաների ինչպես վիզը» այնպես էլ թաթի երեսը ( առանձնապես 

երիտասարդներ ինը և նորապսակն երին ր ) նախշազարդում էին։ _ 1900֊ա-

կան թթ՛ սկզրներին աստի՛ճանաբար գործածության մեջ էին մտնում բամ-

բակե պատրաստի գուլպաները։ 

Գըլե էքուլպսւ — այծի մաղից (գըլից) հյ՛ուսած այս գուլպան կոպիտ ու 

ծակծկող էր լինում, ուստի այն հագնում էին միմիայն բրդե կամ ուրիշ թե-

լերից գործած գուլպան ե րի վրա յից, որովհետև այծի մազը խոնավություն 

չի ծծում։ 

Տաախ (տրեխ) — ոտքի հիմնական հագնելիքը խոշոր եղջերավոր անա-

սունների կաշուց կարած չարոխն էր, ՛որի կապերը մի քանի անգամ փաթա-

թելով գուլպայի Վրա, կապում էին կոճիկի վերևից։ Շատերը չարոխ կարում 

էին տնային եղանակով մշակված (հասըլված) կաշուց։ 

2ափուլա (չուստ) — 1900-ական թթ* թեև չարոխը մնացել էր որպես 

գլխավոր ու ամենօրյա ոտնաման, սակայն արդեն բացառություն չէին այն 

կանայք ու տղամարդիկ, որոնք տ\ոն օրերին, հյուր և քաղաք գնալիս հագնում 

էին քաղաքից գնված նորաձև ոտնամաններ (տղամարդիկ չափուլա, կան ա յքճ 

եմենի); Չարոխին աստիճանաբար փոխարինում էր չափուլան, որը հիշեցնում 

էր այժմ յան տնային, փակ երեսներով (կապերով) չուստերը, ցած կրունկով և 

առանց կրունկի, քիթը "ուր, դեպի վեր դարձած։ Սրանց առավելությունր 

չարոխի համեմատությամբ, բացի վայելուչ տեսքից, այն էր, որ ոտքի երեսը 

պաշտպանում էր ցեխից ու անձրևի ց։ 

Կունկուշ կամ կունկուշ չ ա ա յ ս — այսպես էր կոչվում խոշոր եղջերա-
վոր ան տտուններ ի սրունքից մինչև կրունկը ամբողջությամբ հանված մ որ֊ 

թուց (կունկուշից) կարած չարոխը կամ երկայնավիզ ոտնամանը։ 

ԿԱՆԱՆՑ ՏԱՐԱԶԸ 

Համշենցի կանանց տարազը, տղամարդկանց տարազի համեմատու-

թյամբ, շատ ավելի դանդաղ էր փոփոխության ենթարկվում։ Այն բարեփոխ-

վում էր աստիճանաբարֆ պահելով իր հատկանշական ուսից մինչև ոտները 

հասնող ձևվածքն տւ տեսքը։ Մինւչև XVIII դարի վերջերը (առանձին գյուղե-

րում ու շրջաններումՀ նույնիսկ մեր դարի սկզրներին) կանանց հագուստները 

ևս հիմն ական ում կարում էին տանը գործած կտորեղենից։ 

սւսսյհկ — XIX դարի վերջերին և հատկապես XX դարի սկզրներին կա-

նանց մեծամասնության շապիկը տանը գործած բամբակե կտորից էր կար-

ված, սակայն կային գյուղեր (Մալայի շրջակայքը և այլն), որտեղ նույնիսկ 

մինչև 1915 թ. գլխավոր շապկացուն մնացել էր կանեփից գործված կտորե-

ղենը։ Կանանց շապիկը ծածկում էր ՛ողջ մարմինը մինչև սրունքն երի կեսը։ 

Վ ա յ տ ի ք (վարտիք) — կարում էին զանազան գույների, տանը գործած 

կտորներից ու քաղաքից գնված վառ գույների (կարմիր, դեղին, մոռ, խատու-

տիկ) չթերից։ Վարտիքը կարում էին լայն ու երկար փոթերով, որոնք իջնում 

էին մինչև սրունքները ։ Վարտիքի խոնջա կա լի միջով անցկացրած մեջքկապը 

օղակապ էին անում առջևում, տոտերը ծնկի տակ կապում։ Որոշ վայրերում 

(Մալայի շրջան, Չարշամպայի որոշ գյուղեր) կանանց լայն փոթերով վար֊ 

տիքի քղանցքը (ձփեշըձ) երևում էր էնթարու տակից։ Այդպիսի վարտիքի 

տոտերը կապում էին ոտքի կոճիկների վերևում։ 

Զ|ւբունը (զպունը) — շապիկի վրայից հագնվող, մինչև յւտնաթաթերը 

հասնող շրջազգեստի տեսակ էր։ Մինչև XIX դարի վերջերը զիբունը հիմնա-

կանում կարում էին տանը գործած ու ներկած կանեվւե կտորից, որին հետըզ-

հետե վւոիւարինում էր քաղաքից գնած կտորեղենը։ Զիբունի երկու կողքե՛րը՝ 

ազդրոսկրից մինչև փեշը՝ վերից֊վար ճեղքվածք էին ունենում, նրա լայն 

օձիքը միջից անցկացրած վզկապով կապում էին առջևում կամ կոճկում 

Տրապիզոնցի Հալ կանանց և օրիորդների տարազի նմուշներI 

կոճակով կամ ճարմանդավոր վզնոցով։ Փեշերի եզրերը, թեզանիքներն ու 
կուրծքը երիզում էին գունավոր փուլերով։ Երիտասարդ աղջիկները տոն 
օրերին զիբուններր զարդարում էին կլապիտոնով ու մետաքսաթելերով, 
գույնզգույն հուլունքներով ու փուլերով (կլոր թիթեղաթեփուկներով)։ 

Օն թե րի (,էնթ արի, անթարիу— նույնպես մինչև կրունկները հասնող 
շրջազգեստ էր։ Զիբունից տարբերվում էր նրանով, որ գոտկատեղից ներքև 
երեք Լ հազվադեպ նաև չորս) մասի էր բաժանվում, որոնց պառակ կամ մատ 
էին անվանում։ Ամենօրյա օնթերին պարզ ու անշուք էին կարում, տոնականը 
զի բուն ի նման զար՛դարում էին։ 

Պլուզ կամ իշլո՚ղ— զիբունի կամ օնթերու վրայից հագնում էին այս 
երկարաթև զգեստը, որը հասնում էր մինչև գոտկատեղը։ Սրա կուրծքը թե՛ 
թևակի բաց էր, առանց կոճակի, /ինում էր նաև օձիքով, ՛որը առջևից կոճկը-
վում էր։ 

Ե լ ե ի ւ — կանանց ելեխը աչն կի и ա բաճկոն ա ձև զգեստն էր, առանց թևի 

ու օձիքի, որր Կիպ նստում էր մարմնին։ Կային առջևից ու կողքից կոճկվող 

ելեխներ։ Տարիքավոր կանայք ձմեռվա ելեխների ներսից բամբակ կամ բուրդ 

էին կարում ու աստառում, որոնց անվանում էին տաք կամ ձմ եռվոնցու 

(ձմեռվա) ելեխ։ 

Կ յ ո ն ք ս լ ո ւ ղ ( կրծքակալ) — Մալայի շրջանի մի շարք գյուղերում ելեխի 

փոխարեն հ ա գնում էին այս յուրահատուկ կրծկալր, որի ա ռաջա մ ասն ամ-

բողջովին փակ էր և երի զա կապերով ամրացվում էր վզի ետևր ու մեջքին: 

Ծեր կան ան ց Համար կսւրում էին բրդապատ կամ բամբակապատ աստառով 

տաք կրծկալներ։ երիտասարդ կանայք ու աղջիկները կրծկալր Հագնում էին 

որպես աշխատանքային վերնազգեստ։ 

ЧгшВшС[ — Համշենցի կան ան ց յուրահատուկ վերնազգեստն էր կանացի 

բաճկոն ը, որը Հագնում էին ելեխի կամ ի շլուղի վրա։ Վրահագի փեշերը ծած-

կում էին ելեխն ոլ նստում գոտու վրա. կուրծքր բաց էր, սրտաձև։ Սովորա֊ 

կան, աշխատանքային վր ահա գները լինում էին առանց զարդարանքի, տո-

նականների թեզանիքները, կուրծքն ու եզրերը նախշված էին լինում գույ-

նըզգույն ուլունքներով ու թիթե՛ղի մանր փուլերով։ Տեսքն ու ձևվածքը շատ 

քիչ էին տարբերվում տղամարդկանց չուխայից, բայց ավելի նուրբ էին կար-

վում ո լ նախշվում։ 

Գոգնոց — հ ամշենցի կան ան ց հանդերձի անբաժանելի մասն էր։ Ղա 

այն գոգնոցը չէ, որ մեր օրերում կանայք հագնում են խոհանոցային կամ 

տնային այլ աշխատանքների ժամանակ։ Այս գոգնոցր շրջազգեստի նման 

ծածկում էր գոտկատեղից մինչև ոտնաթաթերը, ղենջակի (փեշտոմալի) նման 

շրջապատելով մ արմ ինը ։ Կա սրում էին առավոտյան հագնվելիս ու քանդում 

երեկոյան անկողին մտնելիս։ Գոգնոցր համշենցի գեղջկուհու աշխատանքա-

յին մշտական վերնազգեստն էր։ Գոգնոց կարում էին Հատկապես այդ 

նպատակով գործած 20—30 սմ լայնք ունեցող բրդե կտորից (վալա)։ Յուրա-

քանչյուր գոգնոց բաղկացած էր 3 — 4 այդպիսի իրար կարված պառակիցճ 

շերտից։ Այն կապում էին վերին երկու ծայրերին կարած 2—3 մ երկարու-

թյուն և 10 — 20 մմ լայնք ունեցող բրդե գունավոր թելերից գործած նախշուն 

երիզներով, որոնց ծուփք էին ասում։ Ծուվւքի ծայրերին ւկարում էին 60 — 

70 սմ երկայնքով նեղ ու նուրբ կասեղներ՝ ծայրերին պես-պես գույներով 

ծոպե փնջիկներ։ Ծուփքը 3 — 4 անգամ փաթաթում էին մեջքին ու կասեղնե-

րով պինդ կա պում ։ Կանանց մեծամ ասնութ յուն ը գոգնոցը կապում էր ետ-

նամասում, բացի Մալայի շրջանից, որտեղ կանայք կողքից էին կապում: 

Որպեսզի քայլելիս գոգնոցի ետևի բացվածքների տակից Հագած Հանդերձը 

չերևա, ոմանք գոգնոցի տակից կապում Էին Հատուկ շալ (ետևնոց), որր 

եռանկյունաձև փռվում էր գոգնոցի բացվածքների ուղղությամբ։ Հնարավո-

րություն ունեցողները, առանձնապես երիտասարդները, կապում էին քա-

ղաքից գնված վառ գույների ծոպավոր շալեր (մեծ մասամբ պարսկական յ: 

Ս ՚ ե ջ ք ի շ ա լ կամ գ ո տ ի — մեծ մասամբ կապում էին տարեց ու ծեր կա-

նայք, սակայն կային գյուղեր ու շրջաններ, որտեղ նման գոտին կանացի 

տարազի անբաժան մասն էր կազմում (Մալայի շրջան)։ Այդ գյուղերում 

տոն օրերին դեռատի օրիորդներն ու մ անկամ արդ կանայք քաղաքից գնված 

ալվան գույներով գոտին (մեջքի վրա եռանկյունաձև ծալված) կապում էին 

գոգնոցի վրա։ Դա նրանց տարազի ամենացայտուն զարդարանքն էր։ Մեջքի 

շալը բրդե (մեծ մասամբ՝ սև) թելից հյուսում էին կանայք։ 
Ֆիստան — քաղաքի հետ տա-

րեցտարի աճող շփումը զգալիո-
րեն ներգործում էր ինչպես ողջ 
կենցաղի, այնպես էլ կանանց 
տարազի վրա։ Այդ փոփոխությու-
նը խիստ նկատելի էր մանավանդ 
XIX դարի վերջին։ Նախկին զի-
բունն ու էնթարին աստիճանա-
բար իրենց տեղը զիջում էին նո-
րաձև շրջազգեստին՝ ֆիստանին 
(\կամ պլուզին) ու փեշին (գոտ-
կատեղից ներքև ծածկող կիսա-
շրջազգեստին )։ Ֆիստանը ծած-
կում էր ամբողջ մարմինը ուսե-
րից ոտնաթաթերը, մինչև դաս-
տակը հասնող թևերով, կուրծքը 
կոճակներով կամ առանց կոճակ-
ներ ի։ Թևերը վերջանում էին կո-
ճակավո՛ր կամ առանց կոճակի 
թեզանիքներով։ Ֆիստանը ավելի 
շատ հագնում էին միջահասակ 
ու տարիքավոր կանայք։ Երիտա-
սարդ աղջիկներն ու դեռատի {կա-
նայք մեծ մասամբ հագնում էին 
բարեփոխված պլուզ ու փեշ կամ 
կիսաֆիստան։ Կիսաշրջազգեստը 

մ արմինը ծածկում էր գոտկատեղից մինչև ոտնս/թաթերը։ Քաղաքա-
մերձ գյուղերում ավելի էր տարածվել նեղ գոտիով կիսազգեստը, որ կոճ-
կում էին ետևում ճարմանդով (կեռ, կոճակ) կամ սևեռակներով։ Կային նաև 
լայն ճեղքով ու խիտ փոթերով կիսազգեստներ (առավելապես հեռավոր գյու-
ղերումу, որոնց գոտկատեղը խոնջակալով էր, իսկ {դրա միջով անցկացրած 
մեջքկապը կապում էին ետևը։ Օրիորդների և երիտասարդ կանանց շատերի 
մեջքկապը վերջանում էր գույնզգույն ծոպերով։ 

Գլխանոցներ (թապլա) — համշենցի կանանց հին գլխանոցների հատ-
կանշական մասերը փոքր թասակաձև գլխանոցն ու դրա վրայից կապած լա-
չակն էր։ Ցուրտ եղանակներին լաչակի վ['ա ԴէոԼխը փաթաթում էին բրդից 
կամ բամբակից հյուսած տաք շալով։ Թասակաձև գլխանոցը կոչվում էր 
թապլա կամ ֆես։ Դա կարվում էր մահուդից կամ այլ հաստ կտորից, որը 
նուրբ թելերով կամ լաչակով կապում էին վզի տակ։ Չքավորների թապլա-
սերը կարվում էին պարզ ու հասարակ, ոմանցը՝ զարդարված կեղծ տսկե 
կամ արծաթե դրամներով, ւդսպղուն ուլունքներով ու մանրիկ թիթեղե փու-
լերով։ Հաճ ախ, որպեսզի թապլան ետ ու առաջ չգնա, այն առանձին բարակ 
լաչակռվ (հետկապ) կա սլում էին գլխի ետևը, հյուսերի տակ։ Ունևոր կանանց 

Տրապիզոնցի հայ կնոջ տարազի նմուշ։ 

թապլան զարդարված էր լինտւմ ոսկե կամ արծաթե դրամներով, երբեմն էլ 

թանկարժեք քարերով։ 

Լա չ ա կ — քառանկյունի, զանազան մ եծտւթյան նուրբ գործվածքից կա-

րած գլխանոց, որին եռանկյան ձև տալով կապում էին թապլայի վրա ու 

Հ անգո լցում վզի տակ կամ գլխի ետևր է Լաչակը Հա.մա տ՛արած գլխանոց՛ Էր,, 

որը գնում Էին քաղաքներից. աղջիկ ու հարս, չափահաս թե ծեր կին, բոլորն 

Էլ լաչակ Էին կապում, այն տարբերությամբ միայն.,, որ ե ր խտ.ա или ր դներ ինը 

վառ գույներով ու նախշուն զարդանկարված Էին լինում ու կապվում գլխի 

ետևը, Հյուսերի տապ, իսկ տարեցները ականջների ւէրայով տան-ելով օղա-

կում Էին վզի տակ։ Սգի օրերին բոլորն Էլ կապում Էին սև լաչակ։ 

Գ լ խ ի շալ — ձմռան ը Հասակն• առած կանանց ան բաժ ան գլխ անոցն Էր 

լաչակի վրայից դլխն երին ու վզին, փաթաթած շ ալը։ Հնարավորություն ունե֊ 

ցողներն այն գնում Էին քաղաքից, իսկ մեծամասնությունը Հ լուսում Էր բրդե՛ 

թելից կամ կարում որևէ բրդե կտարից։ 

г П 1 г и | Ш (գուլպա )—Լամ շեն ցիւ կանայք, որոնք վա՝թս*ի՚քի> տ.ռտ,երը՛ կապում, 

էին ծնկների տակ, Հա գնում էին երկարաճիտ գուլպա՛,, ի՛սկ այն՚ գյուղերում,. 

որտեղ կանանց վարտիքի տոտերը) հասնում էին ռտնաթաթերին,. երկարա-

ճիտ գուլպա հագնելու անհրաժեշտություն չէր զգացվում։ Աղջիկներն ու երի֊ 

տա սարդ կանայք մեծ մասամբ Հագնում էին սպիտակ ու խայտաբղետ նախ-

շած երկար կամ կարճ գուլպան եր։ XIX դարի վերջերին, ամբողջ տարազի 

բարեփոխմանը Համընթաց, բրդե կարճ գուլպաները փոխարինվում էին 

մինչև ծունկը Հասնող բամբակե գուլպաներով։ Ինչպես բրդե, նույնպե и և 

բամբակե գուլպա գործ՛ում էին աղջիկներն ու բոլոր տարիքի կանայք: Ծընկ-

ների տակ հասնտղ գուլպա յի եզրերի վրայից կապում էին վարտիքի կապ երր: 

IIШ նա մ ա ն -— մինչև XX դարի առաջին տասնամյակն՛երը բոլոր Համ շեն-

ցիների, այդ թվում նաև կանանց Հիմնական ոտնամանր տրեիւ֊չարոխն էր: 

Միայն որպես կիրակնօրյա ու տոնական Հագնելիք, XX դարի սկզբից տա-

րածվել էր պարզ ձևի կոշիկըճ եմենին։ Վերջինս նմ ան ՛էր այժմյան կանանց 

տնային կաշվե չստերին, ներբանը պինդ կաշվից, ցածր կրռւնկներով,. երեսը 

բաց, նուրբ կաշվից կարված։ 

# փ փ 

Տրապիզոնի նահանգի քաղաքների (Կիրասոնի, Օրդուի, Սամսոնի) Հայ-

կական տարազը զգալիորեն տարբերվում էր վերը նկարագրված տարազից: 

Ու թեպետ քաղաքներում ստեղծվել է՛ր յուրօրինակ տարազ, բայց և այնպես 

գավառներից եկածներր, Հատկապես կանայք, տարիներով Հավատարիմ էին 

մնում իրենց վաղեմի տարազին. ժողովյպական տոներին, խնջույքներին Հհս՝ 

Լախ կարելի էր տեսնել վանեցի, կարնեցի և այլ շրջաններից եկած կանանցк 

որոնք կրում էին իրենց նախկին տարազը։ 

Թեպետ Տրապիզոնում ու պոնտական այլ քաղաքներում վաղուց էր 

մուտք գործել նորաձև (եվրոպական) զգեստ լւ, սակայն հայ կանայք և 

օրիորդները ազգային ինքնատիպ տարազը պահպանել էին երկար ժամ ա.֊ 

նակ։ Մինչև անցյալ դարի 90֊ական թթ*, իսկ աոանձին դեպքերում նաև 

Դրանից Հետո, ն որաՀարսի զգեստը Հիմնականում ազգային տարազն էր» 

որը բաղկացած էր էնթարիից, կարճ վրաՀագից (չուխա, չեփկեն), մեջքի 

գոտուց, ոտնամանից ու զարդարանքներից։ էնթարին մինչև կրունկննրը 

հասնող շրջազգեստ էր, գոտկատեղից ներքև՝ եռփեղկանի,, թեզանիքները, 

կուրծքն ու եզրերը ասեղնագործված կլապիտոնով կամ մետաքսաթելով։ 

Մեջքի ծոպավոր գոտին, որը թարապլոլզ էր կոչվում, կապում էին առջևում։ 

Գլխի հիմնական զարդարանքը թապլան կամ թեփելուղն էր (գագաթնոց, 

թասակ), որը պճնված \էր լինում ոսկե կամ արծաթե զարդերովг Հարուստ 

կանաչք կրում էին նաև ոսկե դրամներից կերտած մանյակներ (ղստի), ՛ոս-

կեղեն խա,չ շղթայով, երբեմն նաև ոսկե ժամացույց կամ մեդալիոն՝ նույն֊ 

պես շղթա յով։ Ականջներին կրում էին ոսկե օղեր, ձեռքերին՝ ոսկե կամ 

արծաթե ապարանջաններ, մեջքին՝ ոսկե կամ արծաթե քամար (գոտի), 

մատներին՝ ոսկե մատանիներ։ Ինչ խոսք, որ այդպիսի մեծարժեք զարդերով 

պճնվելու հնարավորությունը հարուստ վերնախավի մենաշնորհն էր։ Միջին 

ու հատկապես չքավոր դասի կանայք և օրիորդները ստիպված էին բավա-

րարվել էժանագին զարդերով։ 

XX դարի սկզրներին Տրապիզոնում հազվադեպ կարելի էր հանդիպել 

ինքնատիպ ազգային տարազ հագած տղամարդու. երեխա թե պատանի, 

երիտասարդ թե ծերունի՝ գրեթե բոլորն էլ զգեստավորվում էին նորաձև, 

եվրոպականացած հանդերձանքով, մինչդեռ կանանց տարազը համեմատա֊ 

РТ քՒւ էր ենթարկվել փոփոխության։ 

НАЦИОНАЛЬНЫЙ КОСТЮМ А М Ш Е Н С К И Х А Р М Я Н 

В КОНЦЕ XIX ВЕКА 

Б. Г. Т О Р Л А К Ь Я Н (Сочи) 

(Резюме) 

В статье описываются национальные костюмы, которые «осили в 
конце XIX и начале XX вв. амшенские (хамшенские) армяне, жившие э 
селах б. Трапезундского вилайета, а также в его городах Трапезунд, Ки-
расун, Орду и Самсун. 


